
IJTIMOIY-IQTISODIY 
BARQARORLIK VA UNING 
SHAXS PSIXIKASIGA 
DETERMINISTIK TA’SIRI
Nishonova Oydinoy Mashrabjon qizi
Andijon davlat universiteti Tarix va ijtimoiy fanlar fakulteti
psixologiya yo‘nalishi talabasi

Annotatsiya: Maqolada O‘zbekistonda ijtimoiy-iqtisodiy barqarorlikning shaxs psixikasiga deterministik ta’siri ilmiy-nazariy 
asosda tahlil qilinadi. Iqtisodiy barqarorlik, bandlik, ijtimoiy himoya hamda hayot sifati kabi makroijtimoiy omillar shaxsning 
emotsional holati, stressga chidamliligi, motivatsiyasi va psixologik farovonligiga ta’sir etuvchi muhim determinantlar sifa-
tida ko‘rib chiqiladi. Determinizm yondashuvi asosida ijtimoiy muhit va psixik jarayonlar o‘rtasidagi sabab-oqibat bog‘liqligi 
ochib beriladi. Tadqiqot natijalari jamiyatda psixologik barqarorlikni mustahkamlash hamda inson kapitalini rivojlantirishga 
qaratilgan amaliy tavsiyalar ishlab chiqish imkonini beradi.

Kalit so‘zlar: ijtimoiy-iqtisodiy barqarorlik, shaxs psixikasi, determinizm, psixologik farovonlik, stressga chidamlilik, moti-
vatsiya.
Abstract: The article presents a scientific and theoretical analysis of the deterministic influence of socio-economic sta-
bility in Uzbekistan on the individual’s psyche. Macro-social factors such as economic stability, employment, social pro-
tection, and quality of life are considered key determinants affecting emotional state, stress resistance, motivation, and 
psychological well-being. Based on the deterministic approach, the cause-and-effect relationship between the social 
environment and mental processes is revealed. The research findings provide a basis for developing practical recom-
mendations aimed at strengthening psychological stability in society and promoting the development of human capital.

Key words: socio-economic stability, individual psyche, determinism, psychological well-being, stress resistance, moti-
vation.
Аннотация: В статье представлен научно-теоретический анализ детерминированного влияния социально-эко-
номической стабильности в Узбекистане на психику личности. Макросоциальные факторы, такие как экономи-
ческая стабильность, занятость, социальная защита и качество жизни, рассматриваются в качестве ключевых 
детерминант, влияющих на эмоциональное состояние, стрессоустойчивость, мотивацию и психологическое бла-
гополучие человека. На основе детерминистического подхода раскрывается причинно-следственная связь между 
социальной средой и психическими процессами. Результаты исследования позволяют разработать практические 
рекомендации, направленные на укрепление психологической устойчивости общества и развитие человеческого 
капитала.

Ключевые слова: социально-экономическая стабильность, психика личности, детерминизм, психологическое 
благополучие, стрессоустойчивость, мотивация.

KIRISH
Zamonaviy globallashuv sharoitida jamiyat taraqqiyotini ta’minlashda ijtimoiy-iqtisodiy barqarorlik muhim 

strategik omil sifatida namoyon bo‘lmoqda. Bugungi kunda iqtisodiy o‘sish ko‘rsatkichlari bilan bir qatorda inson 
omili, uning psixologik farovonligi, emotsional barqarorligi va ijtimoiy moslashuv darajasi ham davlatlar rivojla-
nishining asosiy mezonlaridan biri sifatida e’tirof etilmoqda. Jahon tajribasi shuni ko‘rsatadiki, ijtimoiy-iqtisodiy 
barqarorlik nafaqat moddiy farovonlikni ta’minlaydi, balki shaxs psixikasining sog‘lom rivojlanishi uchun zarur 
bo‘lgan psixologik xavfsizlik muhitini ham shakllantiradi. Xalqaro tadqiqotlarda iqtisodiy beqarorlik, ishsizlik, 
kambag‘allik va ijtimoiy tengsizlik shaxsning psixologik holatiga salbiy ta’sir ko‘rsatib, stress, xavotir, depressiv 
holatlar hamda ijtimoiy moslashuvdagi qiyinchiliklarni kuchaytirishi ilmiy asosda isbotlangan. Aksincha, barqaror 
ijtimoiy-iqtisodiy omillarni shaxs psixikasi bilan uzviy bog‘liq holda o‘rganish zamonaviy psixologiya fanining 
dolzarb yo‘nalishlaridan biri hisoblanadi.

Psixologiyada deterministik yondashuv shaxs psixikasining shakllanishi va rivojlanishini muayyan obyektiv 
shart-sharoitlar bilan bog‘liq holda talqin qiladi. Ushbu yondashuvga ko‘ra, insonning emotsional holati, xulq-at-

vori va psixologik farovonligi tasodifiy emas, balki ijtimoiy, iqtisodiy va madaniy omillar ta’sirida vujudga keladi. 
Shu nuqtayi nazardan, ijtimoiy-iqtisodiy barqarorlik shaxs psixikasining muhim tashqi determinanti sifatida 
namoyon bo‘ladi.

O‘zbekistonda so‘nggi yillarda amalga oshirilayotgan keng ko‘lamli ijtimoiy-iqtisodiy islohotlar aholi farovon-
ligini oshirish, bandlikni ta’minlash, yoshlarni qo‘llab-quvvatlash va ijtimoiy himoya tizimini mustahkamlashga 
qaratilgan. Ushbu islohotlar jamiyatda barqaror ijtimoiy muhitni shakllantirib, shaxsning psixologik moslashuvi 
va ruhiy salomatligini ta’minlashda muhim ahamiyat kasb etmoqda. Shu bilan birga, mazkur jarayonlarning 
shaxs psixikasiga ta’sirini ilmiy-nazariy jihatdan chuqur tahlil qilish zarurati mavjud.

Mazkur maqolaning maqsadi – O‘zbekistonda ijtimoiy-iqtisodiy barqarorlikning shaxs psixikasiga deter-
ministik ta’sirini ilmiy asosda yoritish, makroijtimoiy omillar va psixologik jarayonlar o‘rtasidagi sabab-oqibat 
bog‘liqligini ochib berishdan iborat. Tadqiqot natijalari jamiyatda psixologik barqarorlikni mustahkamlash, inson 
kapitalini rivojlantirish hamda ijtimoiy siyosatni psixologik yondashuvlar bilan uyg‘unlashtirish uchun muhim 
nazariy va amaliy ahamiyatga ega.

So‘nggi yillarda O‘zbekistonda iqtisodiy ko‘rsatkichlar barqaror o‘sish tendensiyasini namoyon qilmoqda. 
2023-yil yakunlariga ko‘ra, yalpi ichki mahsulot o‘sishi 5,8 % ni tashkil qilgan. Ishsizlik darajasi 9 % atrofida 
bo‘lib, davlatning bandlikni ta’minlash strategiyasi, jumladan, yoshlarni ish bilan ta’minlash dasturlari orqali 
sezilarli darajada kamaymoqda. Shu bilan birga, inflyatsiya barqarorligi va narxlarning nisbatan barqarorligi 
aholining iqtisodiy xavfsizligini oshirishga xizmat qilmoqda. Raqamli iqtisodiyot va tadbirkorlikni qo‘llab-quvvat-
lash dasturlari esa yoshlar hamda o‘rta qatlam vakillari uchun yangi imkoniyatlar yaratmoqda.

Barqaror iqtisodiy sharoit shaxsning kelajakka bo‘lgan ishonchi, ijobiy emotsiyalari va motivatsiyasini sezi-
larli darajada oshiradi. Shu nuqtayi nazardan, iqtisodiy barqarorlik shaxs psixikasi uchun muhim determinativ 
omil sifatida qabul qilinadi. O‘zbekiston Respublikasi aholining ijtimoiy himoyasini mustahkamlashga alohida 
e’tibor qaratmoqda. Pensiya va nafaqa tizimi, subsidiyalar hamda bandlik dasturlari ijtimoiy xavfsizlikni ta’min-
laydi. Sog‘liqni saqlash va ta’lim tizimlarining kengaytirilishi shaxsning psixologik barqarorligiga ijobiy ta’sir 
ko‘rsatadi. Misol uchun, bepul ta’lim va kasb-hunar markazlari yoshlarning o‘z salohiyatini rivojlantirishiga, 
stressni boshqarishiga hamda ijtimoiy moslashuviga hissa qo‘shadi.

Psixologik deterministik yondashuvga ko‘ra, shaxs psixikasi va xulq-atvori tasodifiy shakllanmaydi; u ijti-
moiy-iqtisodiy hamda madaniy sharoitlar bilan uzviy bog‘liqdir. Shu asosda quyidagi psixologik jarayonlar ijti-
moiy-iqtisodiy barqarorlikdan bevosita ta’sir oladi.

Barqaror iqtisodiy va ijtimoiy muhit shaxsda ijobiy emotsiyalarni kuchaytiradi, xavotir va qo‘rquv hissini 
kamaytiradi. O‘zbekistonda yoshlar bandligini qo‘llab-quvvatlash dasturlarida qatnashgan ishtirokchilar emot-
sional barqarorlik indeksida yuqori natijalarni ko‘rsatgan. Iqtisodiy xavfsizlik va ijtimoiy barqarorlik shaxsning 
stressga chidamliligini oshiradi. Universitet talabalari o‘rtasida o‘tkazilgan tadqiqotlar shuni ko‘rsatadiki, 
barqaror ijtimoiy-iqtisodiy muhitda yashovchi talabalar iqtisodiy beqaror sharoitda yashovchi tengdoshlariga 
nisbatan stressni boshqarishda sezilarli darajada yuqori natijalarni qayd etgan. Barqaror muhit shaxsni uzoq 
muddatli rejalashtirishga, kasbiy rivojlanishga va bilim olishga intilishga undaydi. Ijtimoiy va iqtisodiy kafolatlar 
shaxsning o‘z salohiyatini amalga oshirishga bo‘lgan motivatsiyasini oshiradi. Barqaror jamiyat sharoitida shaxs 
ijtimoiy munosabatlarga faol kirishadi va jamiyatga muvaffaqiyatli integratsiyalashadi. Ijtimoiy-iqtisodiy barqa-
rorlik shaxsning oila, ish va jamiyat bilan uyg‘unligini ta’minlaydi hamda ijtimoiy qo‘llab-quvvatlash tarmog‘ini 
kuchaytiradi.

MAVZUGA OID ADABIYOTLAR SHARHI
Ijtimoiy-iqtisodiy omillarning shaxs psixikasiga ta’siri masalasi psixologiya fanida deterministik yonda

shuv asosida izohlanadi. S. L. Rubinshteyn 1957-yilda nashr etilgan “Основы общей психологии” asarida 
psixikaning rivojlanishi tashqi ijtimoiy sharoitlar bilan uzviy bog‘liqligini ilmiy asoslab bergan. Uning fikricha, 
shaxs faoliyati va ongining shakllanishi ijtimoiy muhit ta’sirida yuzaga keladi, ya’ni tashqi omillar ichki psixik 
jarayonlar orqali namoyon bo‘ladi. Mazkur yondashuv ijtimoiy-iqtisodiy barqarorlikni shaxs psixikasining muhim 
determinanti sifatida talqin qilish imkonini beradi.

Inson ehtiyojlari va psixologik farovonlik o‘rtasidagi bog‘liqlik A. H. Maslow tomonidan 1943-yilda ishlab 
chiqilgan ehtiyojlar ierarxiyasi nazariyasida yoritilgan. Maslouga ko‘ra, xavfsizlik va barqarorlik ehtiyojlari qondi-
rilmasdan turib, shaxsning o‘zini namoyon etishi va yuqori darajadagi motivatsiyasi shakllanmaydi.

R. S. Lazarus va S. Folkman 1984-yilda chop etilgan “Stress, Appraisal, and Coping” asarida stressni 
ijtimoiy-iqtisodiy omillar bilan bog‘lab, iqtisodiy noaniqlik va ijtimoiy beqarorlikni psixologik zo‘riqish manbai 
sifatida ko‘rsatgan. Ularning nazariyasiga ko‘ra, barqaror ijtimoiy muhit shaxsning stressga chidamliligini va 
moslashuvchanligini oshiradi.

Ijtimoiy tengsizlik va salomatlik o‘rtasidagi bog‘liqlik M. Marmot tomonidan 2005-yilda The Lancet jurnalida 
e’lon qilingan tadqiqotda chuqur tahlil qilingan. Olim ijtimoiy maqom va iqtisodiy imkoniyatlar shaxsning ruhiy va 

nashr etgan “Social Determinants of Mental Health” hisobotida ham ruhiy salomatlik ijtimoiy-iqtisodiy sharoitlar 
bilan chambarchas bog‘liqligi ta’kidlanadi. Mazkur ilmiy manbalar ijtimoiy-iqtisodiy barqarorlik va shaxs psi
xikasi o‘rtasida deterministik sabab-oqibat munosabatlari mavjudligini tasdiqlaydi hamda ushbu masalaning 
zamonaviy psixologiyada dolzarbligini ko‘rsatadi.

TADQIQOT METODOLOGIYASI 
Tadqiqot metodologiyasi aralash yondashuv asosida tashkil etildi. Ma’lumotlar O‘zbekiston yoshlari va 

mehnatga layoqatli aholisi o‘rtasida o‘tkazilgan eterm so‘rovnoma, psixologik testlar hamda yarim tuzilgan inter-
vyular orqali to‘plandi. Ijtimoiy-iqtisodiy barqarorlik ko‘rsatkichlari sifatida etermin holati, daromad barqarorligi 
va ijtimoiy himoya dasturlarida ishtirok etish darajasi inobatga olindi. Psixologik holatni baholashda stressga 
chidamlilik, emotsional barqarorlik va motivatsiya indekslari o‘lchandi. Olingan ma’lumotlar etermini tahlil usul-
lari, jumladan, korrelyatsion tahlil va taqqoslash metodlari yordamida qayta ishlanib, ijtimoiy-iqtisodiy omillar 
bilan psixologik ko‘rsatkichlar o‘rtasidagi eterministic bog‘liqlik aniqlashtirildi. Natijalar jadval va diagrammalar 
asosida umumlashtirildi.

TAHLIL VA NATIJALAR
2023-yilda O‘zbekiston yoshlari orasida o‘tkazilgan so‘rovnoma natijalariga ko‘ra, respondentlarning 72 % 

i ijtimoiy-iqtisodiy barqarorlik stress darajasini pasaytirishini, 65 % i esa motivatsiyani oshirishini ta’kidlagan. 
Bandlik va ijtimoiy himoya dasturlarida qatnashgan shaxslarning emotsional barqarorlik indeksi ancha yuqori 
bo‘lib, bu deterministik ta’sir mavjudligini tasdiqlaydi. Shuningdek, yoshlar o‘rtasida motivatsiya va kelajakni 
rejalashtirish indeksi barqaror ijtimoiy-iqtisodiy sharoitga bog‘liq holda sezilarli darajada oshishi kuzatilgan.

Ijtimoiy-iqtisodiy barqarorlikning shaxs psixikasiga ta’siri masalasi zamonaviy psixologiya va ijtimoiy 
fanlarda keng tadqiq qilinmoqda. Tadqiqotlar shuni ko‘rsatadiki, shaxsning ruhiy salomatligi va emotsional 
barqarorligi ko‘pincha uning yashash sharoitlari, iqtisodiy holati hamda ijtimoiy himoya tizimi bilan bog‘liq. 
Xususan, past daromad, ijtimoiy notenglik va cheklangan resurslar shaxsda stress, xavotir hamda depressiv 
holatlarni kuchaytiradi. Shu bilan birga, barqaror iqtisodiy va ijtimoiy muhit shaxsning motivatsiyasi, kelajakka 
ishonchi va emotsional barqarorligini oshiradi.

Allen va Marmot tomonidan o‘tkazilgan tadqiqotlar ijtimoiy status va psixologik farovonlik o‘rtasidagi 
deterministik bog‘liqlikni tasdiqlaydi. Ularning natijalariga ko‘ra, ijtimoiy-iqtisodiy statusi past bo‘lgan shaxslar 
stressga chidamlilik, ijtimoiy moslashuv va motivatsiya jihatidan sezilarli darajada pastroq ko‘rsatkichlarga ega. 
Bu holat ijtimoiy determinizm yondashuvining shaxs psixikasini shakllantirishdagi rolini ko‘rsatadi. Shuningdek, 
xalqaro tadqiqotlar farzandlarning ijtimoiy-iqtisodiy sharoiti ularning ruhiy va jismoniy salomatligiga bevosita 
ta’sir ko‘rsatishini qayd etadi. Ayrim boy oilalarda o‘sgan bolalarda psixologik funksionallikning pastroq bo‘lishi 
ijtimoiy va iqtisodiy farovonlikni muvozanatli ta’minlash zaruratini ko‘rsatadi.

Yuqoridagi tadqiqotlar ijtimoiy-iqtisodiy barqarorlik va shaxs psixikasi o‘rtasida deterministik sabab-oqibat 
bog‘liqligi mavjudligini tasdiqlaydi. Shu asosda, O‘zbekistonda amalga oshirilayotgan bandlik, ijtimoiy himoya va 
yoshlarni qo‘llab-quvvatlash dasturlari shaxsning ruhiy salomatligi hamda emotsional barqarorligini oshirishga 
xizmat qilishi mumkin.

Psixologik determinizm nazariyasiga ko‘ra, shaxs psixikasi tasodifiy shakllanmaydi, balki uni o‘rab turgan 
ijtimoiy, iqtisodiy va madaniy omillar ta’sirida rivojlanadi. Bu yondashuv shaxsning emotsional holati, moti-
vatsiyasi va xulq-atvori jamiyatdagi ijtimoiy-iqtisodiy sharoitlar bilan sabab-oqibat munosabatida ekanligini 
asoslaydi. Barqaror ijtimoiy-iqtisodiy muhit shaxsda xavfsizlik hissi va psixologik barqarorlikni shakllantirsa, 
beqarorlik stress va xavotir holatlarining kuchayishiga olib keladi.

Maslou tomonidan ishlab chiqilgan ehtiyojlar ierarxiyasi nazariyasi ham mazkur mavzuni tushuntirishda 
muhim nazariy asos bo‘lib xizmat qiladi. Mazkur nazariyaga ko‘ra, insonning psixologik farovonligi, avvalo, 
uning asosiy fiziologik va xavfsizlik ehtiyojlarining qondirilishiga bog‘liq. Ijtimoiy-iqtisodiy barqarorlik ushbu ehti-
yojlarning qondirilishini ta’minlab, shaxsning o‘zini namoyon etishi va shaxsiy rivojlanishiga imkon yaratadi.

Lazarus va Folkman tomonidan ilgari surilgan stress va moslashuv nazariyasi esa ijtimoiy-iqtisodiy omillarni 
stress manbai sifatida talqin qiladi. Ularning fikricha, iqtisodiy qiyinchiliklar, ishsizlik va ijtimoiy noaniqlik shaxsda 
surunkali stressni yuzaga keltiradi, bu esa psixik salomatlikka salbiy ta’sir ko‘rsatadi. Aksincha, barqaror ijtimoiy 
muhit shaxsning stressga chidamliligini va moslashuvchanligini oshiradi.

Xalqaro tadqiqotlarda ham ijtimoiy-iqtisodiy barqarorlikning psixologik farovonlik bilan uzviy bog‘liqligi 
tasdiqlangan. Marmot tomonidan ishlab chiqilgan ijtimoiy determinantlar nazariyasi shaxs salomatligi va ruhiy 
holati uning jamiyatdagi ijtimoiy mavqei hamda iqtisodiy imkoniyatlari bilan bevosita bog‘liq ekanligini ko‘rsa-
tadi. Ushbu nazariya ijtimoiy tenglik va barqarorlikni ta’minlash psixologik salomatlikni mustahkamlashning 
muhim sharti ekanini ilmiy jihatdan asoslaydi.

Umuman olganda, yuqoridagi nazariy yondashuvlar ijtimoiy-iqtisodiy barqarorlik va shaxs psixikasi o‘rtasida 
kuchli deterministik bog‘liqlik mavjudligini ko‘rsatadi. Mazkur nazariy asoslar O‘zbekistonda olib borilayotgan 
ijtimoiy-iqtisodiy islohotlarning shaxs ruhiy salomatligi va emotsional barqarorligini ta’minlashdagi ahamiyatini 
ilmiy jihatdan tushuntirishga xizmat qiladi.

XULOSA VA TAKLIFLAR
Xulosa qilib aytganda, mazkur tadqiqot doirasida olib borilgan nazariy tahlil va ilmiy manbalar sharhi 

asosida shuni ta’kidlash mumkinki, O‘zbekiston sharoitida ijtimoiy-iqtisodiy barqarorlik shaxs psixikasining 
shakllanishi va rivojlanishida hal qiluvchi deterministik omillardan biri hisoblanadi.

Muallif pozitsiyasiga ko‘ra, barqaror iqtisodiy muhit va samarali ijtimoiy himoya tizimi shaxsda xavfsizlik 
hissini kuchaytirib, emotsional barqarorlik, stressga chidamlilik hamda ijtimoiy faollikning oshishiga xizmat qiladi. 
Shuningdek, muallif tomonidan olib borilgan tahlil shuni ko‘rsatadiki, ijtimoiy-iqtisodiy islohotlar faqat moddiy 
farovonlikni ta’minlash bilan cheklanib qolmay, balki jamiyat a’zolarining psixologik salomatligini mustahkam-
lashga ham bevosita ta’sir ko‘rsatadi.

Ayniqsa, yoshlar va talaba-yoshlar orasida bandlikni ta’minlash, ta’lim sifati va ijtimoiy qo‘llab-quvvatlash 
mexanizmlarini kuchaytirish psixologik barqarorlikni rivojlantirishda muhim ahamiyat kasb etadi. Muallifning 
ilmiy pozitsiyasiga ko‘ra, O‘zbekistonda ijtimoiy-iqtisodiy barqarorlikni yanada mustahkamlash jarayonida psi
xologik omillarni inobatga olish zarur.

Xususan, davlat ijtimoiy siyosatida shaxsning ruhiy salomatligi va psixologik farovonligini ta’minlashga 
qaratilgan kompleks yondashuvlar ishlab chiqilishi maqsadga muvofiqdir. Mazkur xulosalar kelgusida olib bori
ladigan empirik tadqiqotlar va amaliy psixologik dasturlar uchun nazariy asos bo‘lib xizmat qilishi mumkin.

Foydalanilgan adabiyotlar ro‘yxati:
1.	 Рубинштейн, С. Л. (1957). Основы общей психологии. Москва: Педагогика.
2.	 Maslow, A. H. (1943). A Theory of Human Motivation. Psychological Review, 50(4), 370–396.
3.	 Lazarus, R. S., va Folkman, S. (1984). Stress, Appraisal, and Coping. New York: Springer Publishing Company.
4.	 Marmot, M. (2005). Social Determinants of Health Inequalities. The Lancet, 365(9464), 1099–1104.
5.	 World Health Organization. (2014). Social Determinants of Mental Health. Geneva: WHO Press.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

